
Salmai girje.



Vašalaǯak hævvanek, mutto si aleduvvujek ja buristsivneduvvujek,
33–42. Hærra stuorra arbmo muittuvujuvvut galgga,
43.

1 Ramedækket hærra, dastgo son læ buorre, dastgo
aǥalaǯǯat bissta su armogasvuotta. Sal. 106, 1.


2 Nuft celkkek hærra lonestuvvumak, si, gæid son
læ lenostam hæđe gieđast, 
Es. 35, 10.


3 ja gæid son læ čokkim ædnamin, bævčast ja
væstast, davest ja ave guovlost. 
5 Mosesg. 30, 3. 4. Es. 43, 5. 6.


4 Guđek mæcest čajadaddamen legje, luodates mæcest,
assambaike gavnakættai,

5 – nælgest si legje ja maida goikost, sin siellosek
vuoimetuvvumen læi sistesek.

6 Ja hærra si čurvvu sin hæđest; sin atastusai sist
besti son sin.

7 Ja rieftes gæino mield son doalvoi sin, atte baikkai
si botte, gost assat – 
Sal. 68, 7.


8 hærrai si galggek ramedet su armo, ja su oavddodaǥoid
olbmui manaidi;

9 dastgo vuoimetuvve sielo son galleti, ja nælggo
sielo devdi son buridesguim.

10 Guđek sævdnjadasast ja jabmem suoivanest orromen
legje, varnotesvutti ja ruvdidi čadnujuvvum,

11 – damditti go gaǯǯarak si legje Ibmel sane
vuosstai ja bagjelgečče Ibmel arvvalusaid. 
Jer. 9, 12. . .


12 Damditti vuolledi son sin vaimoid vaive boft; si
guossalegje, ja væsketægje i læm.

13 Ja hæđestæsek hærra si čurvvu; sin atastusai
sist son besti sin.

14 Sævdnjadasast ja jabmem suoivanest son doalvoi
sin olgus, ja sin baddid son boŧki – 
Sal. 129, 4.


15 hærrai si maidnut galggek su arkalmastem, ja
su oavddodaǥoid olbmui manaidi;

16 Dastgo væikke-portaid son cuvki, ja ruovdde
buođoid cuovkas son časki.

